Por le Program dI'Edema di Jogn dai 25/08 ai 01/09 - ciarede tl'ultima plata:

Prozesciun da Oies a Porsenu en sabeda, ai 31 d'agost: 3.00: da Oies demez;
6.15: dala capela da Seres; 10.15: dala Utia Halsl; 17.15: méssa de conclujiun
tl Seminar a Porsenu; 18.00: céna; 19.15: coriera che conduj por Longega a
Oies. Le cost por la céna y la coriera é de 20 € da paié ite en chél de.
Prenotaziuns cina ai 28 d'agost 0474 523 070 o 335 54 00 890. Diic € invia.

Festa a La Pli cun grups musicai di jogn dla Val Badia, en doménia, 01/09:
9.00: Méssa de conclujiun dI'Edema di Jogn: 10.30: conzert dla Musiga, 11.30:
Eduard Huber & orchestra Val Badia; 12.45: conzert ProVoxis; 14.15: conzert
Mosaic; 15.45: conzert AnterVoisis; 17.15: Louis&space travellers; 19.00: Da
Piz a Ciantun; 20.45: Wizards. Da mangé y bére y jlic por mituns. Diic é invia.

Preparaziun al bato en sabeda, nia ai 7 mo ai 14 de setémber, a La Val, dales
15.00 ales 17.00; prenotaziuns 328 07 17 796.

SAN MARTIN

Incé doménia, ai 25 d’agost, festa de comié de nosc ploan siur laco Ploner y
de rengraziamént por so bun sorvisc te nosta ploania dal 2014 inca.

En dedemesaledema, ai 28 d'agost, dales 17.00, végnel ind0 sié la cortina.
Chi che sciafia é bel peria da gni a daidé; da bur' ttmp végnel sié le dé do.

LUNGIARU

En doménia, al 01 de setémber, orunse ince a Lungiart té comié da siur laco
ploner che é sté 5 agn nosc ploan. Scidche ségn de reconescénza y de dilan
inviunse doéta la comunité ala Méssa soléna dales 8.15. Ded6 é diic invia tl salf
de paisc a n' agape de conferta. Le Conséi de Cobra.

Le KVW da Lungiarl tégn n curs LnB Motion cun Marisa Clara dai 14 d'otober
vigni Idnesc cina ai 16 de dezé€mber dales 19.30 ales 20.45 tla palestra tla
scora da Lungiart. An p6 bele ségn se prenoté pro Marisa 340 27 56 166.

Le Cor Kerygma y n cor de mitans, stroménc y Armin Valentini che sona la
marimba, inviéia a n conzert de cianties africanes, gospel y spirituals en mertesc
(27/08) tla dlijia de Badia y en sabeda (31/08) tla dlijia da Corvara dales 21.15.

Curs da lauré sé friic en I6nesc ai 23 de setémber, dales 15.00 ales 19.00 a
Dietenheim, Fachschule fiir Hauswirtschaft; iscriziuns cina ai 5 de setémber y
informaziuns pro Elisabeth Alton 348 82 91 106 dales 16.00 inant.

Conzert dla Musiga s6l paiun a San Martin en jobia ai 29 d'agost, dales 21.00;
da bur témp végn le conzert desdit.

La Ciasa de Palsa forma na gradatdra por ejams por l'assunziun de n/a cogo/
coga dla 42 cualifica funzionala a témp determiné: cun 1) diplom de scora
mesana 2) diplom de conclujiun dl aprendistat da cogo/cdga y almanco tréi
agn d’esperiénza de laur 3) zertificat de trilinguism D/A2. Tla domanda méssel
gni detlaré de ester desponibli/es por inciaries a ttmp determiné (de dorada
corta) a témp parzial. La domanda, da ciafé te internet www.ciasadepalsa.it o
da fa so6n cherta scémpla cun i documénc revardénc, méss gni presentada
secretariat dla Ciasa de Palsa cina les 12.00 di 02.09.2019. Info 0474/524700.

UNITE PASTORALA

Plata dles Ploanies
San Martin y Lungiari

21* DOMENIA ia por ’ann C

Vangele do Liica 13,22-30

Al ti a dit: Porvésse cun dotes les forzes da passé por la porta strénta;
deache troc, ves diji, porvara da rové ite,mo ai ne sara nia bugn.

Sce le patrun de ¢iasa 1€ s y sera pro la porta, restéise defora,

1 tlocoraréis pro porta y i cherdar€is: Signur, déuresse!

Mo €l ves respognara: I ne sa nia da olach’i séis. I dijaréis spo:

I un p6 mangé y boiii cun te, y to as pd insigné son nostes plazes.
*"Mo él ves respognara: I ves diji, i ne sa nia da olach’i séis.

Demez da me, i €is dii¢ fat de tort.

Dail0 beriar€ise y rotar€ise i dénz,
canch’i odé€is che Abraham, Isach y lacob
y dii¢ i profec ¢ tl régn de Di,

mo che os instésc séis stlii¢ fora.

Y an gnara dal oriént y dal ozidént

y dal nord y dal siid

y se sentara pro mésa tl régn de D1.

Spo nen saral di ultimi che sara i proms

y di proms che sara 1 ultimi.

| ne po nia ester sigu ch'i me salvi; i po speré y perié, mo i n'a degéna garanzia.
La grazia de Di n'é nia na grazia bunmarcé.

"l un p6 mangé y boil cun te, y t6 as pd insigné sén nostes plazes."

Chésc é massa plich: Ai pa ince chiri conferta cun i sburla da na pert?

Ai pa ma aldi insignan Geju o ai pa ince fat ci ch'al insigna?

Ai pa ince fat de tort? Chéstes é domandes a chéres ch'i méssi respogne.
Geju é son tru da ji a lerusalem, son le tru adincuntra ala pasciun.

Sunsi arjigné da ti ji do? Ti stai dlungia ai soferénc?

Y chil6 sinti bel plan che la porta dl paraisc devénta strénta por me.

Ince sc'i sun batié y va ala comuniun ne n'ai nia na porta bela leria dan da me.
Tan leria che mia porta €, ne péi nia i6 stabili.

Geju va sdl tru dla crusc. Sta pasciun y mort impormét grazia y salvéza.

Te chésta grazia poi speré - nia depli y nia demanco. (M.T.)

SAN MARTIN LUNGIARU
25.08.19 Festa de rengraziamént a siur laco 7.55 Corona
21* DOMENIA DL ANN C | 9.30 Ingres cun la musiga te dlijia 8.15 Gran Méssa dla Comunité

dedo

Gran Méssa dla comunité
Acompagnamént cun la musiga

tl gran salf y dail6 agape y conferta

15.00

cun benedisciun dl témp
Corona tla capela de S. Ujop

26.08.19 Lonesc Gregore, Alex

27.08.19 Dedolonesc 19.30 Meéssa dl ann + Angel Ploner 7.30 Meéssa
Monica, Gebhard + Monica Vittur Tolpeit (dl ann) fam. Albina Mischi, Pinis
+ Frieda Prada
28.08.19 Dedemesaledema 7.30 Meéssa
Agostin, Elmar, Linda + + + Maria, Julia y Angela Clara
29.08.19 7.30 Méssa 7.30 Méssa
Jobia + =+ + Sepl y Monica Tavella y Maria Winkler + Carlo Rives y + + geniturs

Decapitaziun de Jan Batista, Sabina

+ Paula Ploner Trebo
Corona por vocaziuns

30.08.19 19.00 Adoraziun chita 7.30 Méssa
Véndres  Gaudenzia, Rebeca 19.30 Adoraziun deboriada + Milia Mischi
31.08.19 9.30 Méssa en onur de Sant Ujop da Oies [20.00 Méssa prefestia
Sabeda cun 35 Miscionars da Steyl + Giovanni Costa, Osti Vedl
Ojop d'Arimatea y Nicodem 15.30 Meéssa tla Ciasa de Palsa dlann + Scebio Nagler
18.30 Méssa prefestia
+ Alfred Zingerle
+ Giovanni Videsott
+ Sepl Ferdigg (dl ann)
01.08.19 Dom. di Agnui Custodi 9.00 Corona por vocaziuns 7.55 Corona
22 DOMENIA DL ANN C 9.30 Gran Méssa dla Comunité 8.15 Gran Méssa de rengraziamént

Dé mondial de oraziun
por la sconanza dla creaziun

cun benedisciun dl témp
+ + Jan, Marianna y Linda Miithlmann

15.00

y comié de siur Ploan
Corona tla capela de S. Ujop

L'Istitut Academich de Filosofia y Teologia da Porsent mét a ji n curs por conduturs/ies dla Zelebraziun dla Parora de Di

por 11 sabedes dai 28/09/29 ai 16.05.20 tla Lichtenburg a Nals y por 5 dis indolater dai 22.06.20 cina ai 26.06.20 a Porsenu,

vigni iade dales 08.30 cina ales 17.00.
En chésc altonn métel indé man i Cursc de Teologia a Porsenu che doéra tréi agn. Le prém ann é conzepi sciéche curs
fondamental, y i dui agn dedd sciéche cursc de spezialisaziun y de aprofondimént. Ince chisc cursc végn tignis por 11
sabedes alalungia y por 5 dis indolater ala fin de jugn.
Informaziuns pll avisa y iscriziuns por internet sot a Brixner Theologische Kurse — Vorlesungsverzeichnis 2019/20
La frecuénza de chisc cursc foss na resposta dér concreta al Signur che chir y chérda lauranc te slia vigna.

Comiée

Al é ségn ora da s'un ji,
sthii' jo la compagnia.

Al é tan bel sc'an po s'la ri
te na buna armonia.
Defata nos s'inconfortun,
da rové indo6 adém scioch'i sun.

A roveder spo, se dun la man,
ruvada é la festa.

Na buna véia inc' doman

y n cor ardi se resta.

Defata nos s'inconfortun,

da rové indé adom scioch'i sun.

Adio, stede sagns intun!
Tigniss' la buna lona.

N bel recort de nosta uniun
nes portara fortiina.

Defata nos s'inconfortun,

da rové indo6 adom scioch'i sun.

Rima de siur laco Ploner

I oressun ti respogne a siur laco,
reconescénc y cun incherscimun,
ince cun n pinsier fora de siies rimes:

Recordanzes, lascésse depénje
scioch' niores tl brom firmamént.

Os, giist por les cosses plii beles
ti déise a nosc cor pisimént.




